Skólanefnd Grunnskólans í Hveragerði

Fundur skólanefndar Grunnskólans í Hveragerði haldinn í fundarsal bæjarins, Sunnumörk, 20. október 2008 kl. 17:00.

Mættir voru undirritaðir: Ragnhildur Hjartardóttir, Guðrún Hafsteinsdóttir, Sigurður Einarsson, Róbert Hlöðversson, Ellen Ýr Aðalsteinsdóttir, Anna Björg Níelsdóttir, Dagbjört Helga Guðmundsdóttir, Lilja Guðmundsdóttir, Albert Sveinsson, Guðjón Sigurðsson og Helga G Guðjónsdóttir sem ritaði fundargerð.

Formaður bauð fólk velkomið til fundar. Engar athugasemdir komu fram við fundarboð.

Dagskrá:

1.         Skýrsla skólastjóra

2          Bréf frá Menntamálaráðuneytinu frá 23. september 2008.

Efni:  Framkvæmd samræmdra könnunarprófa í 10. bekk.

2.1       Bréf frá Menntamálaráðuneytinu frá 23. september 2008

                        Efni: Tilkynning um úthlutun úr námsgagnasjóði.

2.2       Bréf frá Bæjarráði Hveragerðisbæjar frá 2. október 2008

                        Efni: Bréf frá Samgönguráðuneytinu dags. 18. september 2008. 

            2.3       Bréf frá Bæjarráði Hveragerðisbæjar frá 11. september 2008

                        Efni:  Bréf frá Menntamálaráðuneytinu frá 1. september 2008

            3.         Sjálfsmat skóla, skýrsla og drög að sjálfsmatsáætlun 2008-2011

4.         Skólanámskrá

5.         Starfsmannahandbók
6. 
Önnur mál
1. Eins og gengur hefur verið líf og fjör í skólastarfinu það sem af er skólaárinu. Í september fór fram umferðarfræðsla í fyrstu tveimur bekkjum skólans í tengslum við umferðarátak Hveragerðisbæjar. Hjálparsveitin dreifði endurskinsmerkjum í alla bekki í tengslum við átakið.

Haustþing kennar var haldið á Hótel Örk dagana 25. og 26. september. Grunnskólinn var nýttur til námskeiðahalds fyrir kennara, faggreinatengd námskeið og námskeið tengdum öðrum þáttum skólastarfsins.

Hinn 16. september síðastliðinn var foreldradagur í skólanum. Mæting var góð og voru kennarar ánægðir með daginn. Ýmsar spurningar komu frá forráðamönnum og nemendum. Var reynt að svara þeim eftir bestu getu og verða við óskum sem fram komu.

Skólastjórar fóru ásamt skólastjórum og leikskólastjórum á Suðurlandi á ráðstefnuna “Scottish learning festival” í Glasgow dagana 25. – 30. september. Mikið af áhugaverðum fyrirlestrum voru í boði og stór sýning á námsgögnum og kennslutækjum fyrir öll skólastig. 

Þann 1. október mættu úttektaraðilar frá menntamálaráðuneytinu í skólann til að taka út sjálfsmatsaðferðir skólans. Heimsóknin tók tvær klukkustundir og á þeim tíma var rætt við skólastjórnendur, fulltrúa kennara, fulltrúa foreldra og fulltrúa nemenda. Skýrsla um úttektina verður send til Hveragerðisbæjar.

Dagana 16. og 17. október verða samræmd próf í 4. og 7. bekk. Íslenska verður 16. október og stærðfræði þann 17. október. Allar upplýsingar um samræmdu prófin er að finna inn á heimasíðu Námsmatsstofnunar, www.namsmat.is.

Dagana 24. og 27. október er haustfrí í skólanum. Hinn 23. október er starfsdagur hjá kennurum. 

Skólafærninámskeið fyrir forráðamenn fyrstu bekkinga verður haldið 16. október. 

DAGSKRÁ

18:00

Kynning – Helga G Guðjónsdóttir aðstoðarskólastjóri

18:05
Fyrirlestur, Þórkatla Aðalsteinsdóttir sálfræðingur. Barnið við upphaf       skólagöngu – samskipti foreldra og skóla. Fyrirlesturinn er í boði foreldrafélagsins.

19:00

Matarhlé – súpa í boði foreldrafélagsins

19:20

Stoðþjónustan og annað í skólanum

                     
Sigríður Ingólfsdóttir hjúkrinarfræðingur

                    
Gunnar Baldursson deildarstjóri sérkennslu

19:40
Hreyfing barna. Hildigunnur Hjörleifsdóttir og Jónas Jónsson íþróttafræðingar flytja erindi.

20:15

Umsjónarkennarar – Námsefniskynning og starf vetrarins

21:00

Námskeiðslok

Það er siður í Grunnskólanum í Hveragerði að bjóða nemendur 8. bekkja velkomna á unglingastigið með því að halda svonefnt Rósaball. Það eru 10. bekkingar sem bjóða 8. bekkingum á ballið. Nemandi úr 10. bekk fer og sækir nemanda úr 8. bekk. Stelpa sækir strák og öfugt. Allir koma í sínu fínasta pússi og eiga saman notalega kvöldstund. Í ár tókst Rósaballið mjög vel og voru nemendur og starfsmenn mjög glaðir að því loknu. Sagt var frá Rósaballinu í fjölmiðlum á Suðurlandi.

Félagsmiðstöðin er rekin í Grunnskólanum í vetur eins og undanfarna vetur. Dagskrána og opnunartíma má finna inn á heimasíðu skólans hverju sinni. Mjög gott samstarf hefur verið milli skólans og bæjarfélagsins um rekstur félagsmiðstöðvarinnar og hafa nemendur nýtt sér þjónustuna mjög vel.

Námsefniskynning fyrir foreldra fór fram í Grunnskólanum 8. október. Kynningin stóð yfir frá kl. 8:10 til 9:20 og tókst vel. Nemendur kynntu fyrir foreldrum sínum það sem þeir eru að gera í skólanum og síðan gengu þeir um skólann og sýndu foreldrum sínum vinnuaðstöðuna m.a. verkmenntastofur, bókasafn og mötuneyti. Almenn ánægja var meðal foreldra og nemenda með daginn.

Árshátíð elsta stigs er fyrirhuguð þann 13. nóvember. Dagskráin hefst með sameiginlegu borðhaldi nemenda og starfsmanna skólans sem starfsfólk skólans og hópur foreldra nemenda í 10. bekk sjá um að undirbúa. Að loknu borðhaldi er skemmtidagskrá sem lýkur með dansi. Nemendur leggja mikla vinnu í að skreyta skólann og mæta allir spariklæddir og fínir.
2. Bréf frá Menntamálaráðuneytinu frá 23. september 2008.

    Efni:  Framkvæmd samræmdra könnunarprófa í 10. bekk. Lagt fram til kynningar. Prófin eru ekki lengur lokapróf heldur hugsuð sem könnunarpróf. Skólapróf verða framvegis inntökupróf í framhaldsskóla. Góð umræða varð undir þessum lið.

2.1 Bréf frá Menntamálaráðuneytinu frá 23. september 2008

      Efni: Tilkynning um úthlutun úr námsgagnasjóði. Lagt fram til kynningar og umræðu. 
2.2 Bréf frá Bæjarráði Hveragerðisbæjar frá 2. október 2008

      Efni: Bréf frá Samgönguráðuneytinu dags. 18. september 2008. Lagt fram til kynningar og 
umræðu.

2.3 Bréf frá Bæjarráði Hveragerðisbæjar frá 11. september 2008

      Efni:  Bréf frá Menntamálaráðuneytinu frá 1. september 2008. Í bréfinu er sagt frá því að Grunnskólinn í Hveragerði sé einn af 39 skólum sem verði í úttekt sjálfsmatsaðferða skóla. Lagt fram til kynningar og umræðu. 
3. Sjálfsmat skóla, skýrsla og drög að sjálfsmatsáætlun 2008-2011
Farið yfir hvað felst í sjálfsmati og út á hvað það gengur. Skólastjórar fóru yfir málið og sögðu að unnið yrði markvisst að sjálfsmati næstu ár. 

4.   Skólanámskrá
Umræða varð um nokkra þætti í skólanámskránni og aðstoðarskólastjóri sagði frá því að verið væri að endurskoða hana út frá nýjum grunnskólalögum og nýrri aðalnámskrá.

Spurt var út í breytingu á tímasetningu skólans þ.e. að skóli hefjist kl. 8:10 í stað 8:00. Skólastjóri upplýsti að þetta hefði verið gert til að mæta óskum þar um.

5. Starfsmannahandbók

Lögð fram til kynningar og umræðu. Spurt var um hvort jafnréttisáætlun væri til í skólanum því samkvæmt jafnréttisstefnu Hveragerðisbæjar er stofnunum bæjarins sem eru með 25 starfsmenn eða fleiri skylt að vera með slíka áætlun. Samþykkt að unnið verði að jafnréttisáætlun skólans.Skólastjóra falið málið.
6. Önnur mál

Athugasemd kom fram um að starfsdagar skólastigana væru ekki samræmdir. Lagt til að stjórnendur skólana samræmi þessa daga. 
Gerð athugasemd við að það vanti gangbrautarmerkingu við gangbraut í Fljótsmörk.

Fleira ekki gert, fundargerð lesin upp og samþykkt. Fundi slitið kl. 18:45.

